ՀԻՄՆԱՎՈՐՈՒՄ

Կոտայքի մարզի Աբովյան համայնքի Աբովյան քաղաքում գտնվող քաղաքացու սեփականություն հանդիսացող 07-002-0039-1605 կադաստրային ծածկագրով հողամասը համաձայն սեփականության վկայականի (2020 թվականի հունիսի 03-ի N 03062020-07-0145 վկայական) հանդիսանում է բնակավայրերի նպատակային նշանակության հասարակական կառուցապատման հողամաս, որի նպատակային նշանակությունը ՀՀ կառավարության 09.08.2007թ. N 1036-Ն որոշմամբ հաստատված Աբովյան քաղաքային համայնքի գլխավոր հատակագծի նախատեսված է որպես ընդհանուր օգտագործման կանաչ գոտի։ Հողամասի սեփականատերը ցանկանում է նշված հողամասը կառուցապատել բնակելի շինություններով։ Ծրագրի իրականացման համար անհրաժեշտ է փոփոխել հողամասի գործառնական նշանակությունը։ ՀՀ կառավարության 29.12.2011թ. N 1920-Ն որոշմամբ հաստատված կարգի 24-րդ կետի 4-րդ ենթակետի համաձայն, հողամասի գործառնական նշանակության փոփոխությունը  անհրաժեշտ է  համաձայնեցնել լիազոր մարմնի հետ։ Հողամասի գործառնական նշանակության փոփոխության վերաբերյալ սահմանված կարգով ստացվել է Հայաստանի Հանրապետության քաղաքաշինության կոմիտեի համաձայնությունը։

